2020 йил 1 ноябрь ҳолатига келиб тушган мурожаатлар бўйича статистика
Бугунги йиғилишимиз кун тартибига киритилган банк тизимида жисмоний ва юридик шахсларнинг мурожаатлари билан ишлаш масаласи ўта долзарб деб ҳисоблаймиз.

Ипотека-банкка 2020 йилнинг ўтган даври (01.11.2020 йил ҳолатига) давомида жисмоний ва юридик шахслардан тушган жами мурожаатларнинг сони 1803 тани ташкил этган. Банкка келиб тушган мурожаатларнинг:

· 1474 таси электрон;

· 193 таси ёзма; 

· 136 таси оғзаки шаклдаги мурожаатлардир.

Жами мурожаатларнинг 1771 таси ариза, 29 таси шикоят, 3 таси таклиф сифатида келиб тушган бўлиб, уларнинг 1449 таси (80%) жисмоний, 354 таси (20%) юридик шахслар томонидан йўлланган.
Келиб тушган 1474 та электрон шаклдаги мурожаатларнинг 1337 таси Ўзбекистон Республикаси Президентининг виртуал қабулхонаси орқали, 13 таси Ўзбекистон Республикаси Бош вазирининг виртуал қабулхонаси орқали ва 124 таси Ўзбекистон Республикаси Бош прокуратураси ишонч телефони орқали йўлланган;
- жорий йил сентябрь ойида 160 та, октябрь ойида эса 304 та мурожаат келиб тушган (144 тага ошган) бўлиб, банкнинг Қашқадарё (8 тага), Навоий (15 тага), Самарқанд (9 тага), Қўқон (8 тага), Чирчиқ (7 тага), Зангиота (10 тага), Шайхонтохур 
(23 тага) филиаллари бўйича ўтган ойга нисбатан мурожаатлар сони сезиларли даражада ортган;

- жорий йил 1 ноябрь ҳолатига Ўзбекистон Республикаси Президентининг виртуал қабулхонаси орқали келиб тушган такрорий мурожаатлар сони 92 тани ташкил этганлиги ва банкнинг Сурхондарё вилоят филиали (10 та), Шайхонтохур филиали (7 та), Навоий вилоят филиали (6 та), Самарқанд, Фарғона ва Олмалиқ филиаллари (5 тадан), Андижон, Зарафшон, Қўқон, Оҳангарон, Юнусобод ва Яшнобод филиаллари (4 тадан), Хоразм ва Меҳнат филиаллари (3 тадан), Қорақалпоғистон, Жиззах, Наманган, Кўксарой, Сирдарё, Ангрен, Олмазор ва Чилонзор филиаллари (2 тадан) ҳиссаларига тўғри келган.
Ўзбекистон Республикаси Президентининг виртуал қабулхонаси орқали 
2020 йилнинг ўтган даври давомида 1337 та мурожаат келиб тушган ва ўтган йилнинг шу даврига нисбатан мурожаатлар сони 330 тага камайган.

Мурожаатларнинг 1325 таси ариза, 9 таси шикоят ва 3 таси таклиф шаклида бўлиб, мазкур мурожаатларнинг:

85% (1137 та) жисмоний шахслар ва 15% (200 та) юридик шахслар ҳиссасига тўғри келади. Келиб тушган мурожаатларнинг:

·  35% ёки 467 таси Кичик бизнес ва чакана хизматлар блоки томонидан;

·  30% ёки 404 таси Давлат дастурлари ва ҳудудлардаги лойиҳалар блоки томонидан;

·  14% ёки 190 таси Операцион блок томонидан;

·  13% ёки 173 таси Кредит блоки томонидан; 

·  8% ёки 103 таси бошқа таркибий бўлинмалар (Ғазначилик, Ходимларни бошқариш, Стратегия ва таҳлил, юридик департаментлар) томонидан кўриб чиқилган.
Мурожаатларнинг энг кўп қисми қуйидаги филиаллар ҳиссасига тўғри келган:

Тошкент шаҳар филиаллари бўйича – 446 та ёки 33%;

Тошкент вилоят филиаллари бўйича – 203 та ёки 15%;

Навоий вилоят филиали бўйича – 90 та ёки 6%;

Фарғона вилоят филиали бўйича – 79 та ёки 5%;
Андижон вилоят филиали бўйича – 65 та ёки 4,8%;

Сурхондарё вилоят филиали бўйича – 63 та ёки 4,7%.
Ўзбекистон Республикаси Президентининг виртуал қабулхонаси орқали келиб тушган такрорий мурожаатлар жами мурожаатларнинг 6,8 фоизини ёки 92 тани 
ташкил этди.

Мазкур такрорий мурожаатларнинг энг кўп қисми банкнинг Шайхонтоҳур (7 та), Навоий (6 та), Самарқанд ва Фарғона (5 тадан), Андижон, Қўқон, Охангарон, Зарафшон ва Яшнобод (4 тадан) филиаллари ҳиссаларига тўғри келмоқда.

